Inngangur
Þann 29. október 2007 gerði FL Group hf., kt. 601273-0129, Suðurlandsbraut 12, 108 Reykjavík öðrum hluthöfum Tryggingamiðstöðvarinnar hf. yfirtökutökutilboð í hlutafé þeirra. Um er að ræða valfrjálst yfirtökutilboð. FL Group hf. er samkvæmt yfirtökutilboðinu eigandi 97,92% hlutafjár í Tryggingamiðstöðinni hf. Samkvæmt yfirtökutilboðinu býðst öðrum hluthöfum í Tryggingamiðstöðinni hf. að selja FL Group hf. hlut sinn í félaginu á genginu kr. 47 á hvern hlut. Hluthafar geta valið um greiðslu í formi reiðufjár eða í formi hlutabréfa í FL Group hf. Yfirtökutilboðið stendur til 28. nóvember 2007.
Samkvæmt 104. gr. laga 108/2007 um verðbréfaviðskipti (áður 41. grein laga nr. 33/2003) ber stjórn Tryggingamiðstöðvarinnar hf. að semja og gera opinbera sérstaka greinargerð þar sem fram kemur rökstutt álit stjórnarinnar á tilboðinu og skilmálum þess. Fer sú greinargerð hér á eftir. 

Rökstutt álit á tilboðinu og skilmálum þess

Stjórn Tryggingamiðstöðvarinnar hf. telur yfirtökutilboð FL Group hf. eðliegt þrátt fyrir að skylda hafi ekki stofnast til þess að leggja fram yfirtökutilboð samkvæmt 100. gr. laga nr. 108/2007 um verðbréfaviðskipti þar sem umsókn FL Group hf. um heimild til að fara með virkan eignarhlut í Tryggingamiðstöðinni hf. er enn til meðferðar hjá Fjármálaeftirlitinu. Það verð sem hluthöfum er boðið í yfirtökutilboðinu samsvarar hæsta verði sem FL Group hf. hefur greitt fyrir hlutafé í Tryggingamiðstöðinni hf. á síðastliðnum 6 mánuðum.  Það verð sem er boðið er því í samræmi við það verð sem FL Group hf. hefði borið að greiða ef skylda til að leggja fram yfirtökutilboð hefði stofnast. Þá telur stjórnin aðra skilmála tilboðsins eðlilega, en hluthöfum býðst að fá kaupverð hlutabréfanna í greitt í peningum innan fimm virkra daga frá lokum gildistíma tilboðsins. Stjórn Tyggingamiðstövarinnar hf. telur vænlegast fyrir einstaka hluthafa að samþykkja tilboðið þar sem búast má við að FL Group hf. muni beita innlausn í kjölfar tilboðstímabilsins. Á þeim tíma sem líður á milli tilboðstímabilsins og hugsanlegrar beitingar innlausnar njóta hluthafar ekki ávöxtunar af þeim fjármunum sem eru bundnir í fjárfestingu þeirra í Tryggingamiðstöðinni hf. 
Samkvæmt tilboðsyfirliti FL Group hf. er ástæðum tilboðs og framtíðaráætlunum félagsins lýst svo:

“Tilboðsgjafi hefur í hyggju að eignast allt hlutafé TM með þessu tilboði og hyggst samþætta reksturinn við annan rekstur tilboðsgjafa. Tilboðsgjafi telur að vátryggingafélag henti vel fjárfestingarstefnu og framtíðaráætlunum tilboðsgjafa. Tilboðsgjafi hefur ekki í hyggju að breyta verulega nýtingu fjármuna félagsins, þ.m.t. nýtingu á handbæru fé, rekstrartengdum eignum og skuldum, þannig að áhrif hafi á efnahag TM.

Tilboðsgjafi hefur ekki í hyggju verulegar skipulagsbreytingar eða endurskipulagningu á rekstrinum, eða breytingar á samþykktum TM (nema sem lúta að fjölda stjórnarmanna). Yfirtökutilboðið mun ekki hafa áhrif á núverandi starfsmenn félagsins og starfsskilyrði þeirra eða hafa í för með sér breytingar á starfsstöð TM. Ef Fjármálaeftirlitið veitir samþykki sitt fyrir virkum eignarhlut í TM hyggst tilboðsgjafi innleysa hluti þeirra hluthafa sem eftir standa í samræmi við viðeigandi lagaákvæði, með það að markmiði að verða eini hluthafi TM. Tilboðsgjafi áskilur sér rétt til slíkrar innlausnar eftir að samþykki Fjármálaeftirlitsins liggur fyrir.

Tilboðsgjafi hyggst skrá TM af OMXI. Slík afskráning verður framkvæmd þegar það telst hentugt, eða slíkrar afskráningar er krafist af hálfu OMXI, en í síðasta lagi eftir að framkvæmd yfirtökutilboðs og hugsanlegrar innlausnar er lokið.”

Stjórn Tryggingamiðstöðvarinnar hf. lýsir stuðningi við ofangreind framtíðaráform FL Group hf. og í ljósi þeirra telur hún að yfirtökutilboðið og eignarhald FL Group hf. á hlutafé í Tryggingamiðstöðinni hf. sé ekki til þess fallið að skaða hagsmuni félagsins.

Um hagsmuni starfsmanna og aðsetur félagsins segir í tilboðsyfirliti FL Group hf.:

“Breytingar verða gerðar á stjórn og framkvæmdastjórn TM, þó ekki beinlínis í tengslum við yfirtökutilboðið, heldur væntanleg yfirráð tilboðsgjafa á TM. Nýlega hafa átt sér stað slíkar breytingar og fleiri slíkar breytingar kunna að eiga sér stað í náinni framtíð. Sigurður Viðarsson hefur verið skipaður forstjóri TM, í stað Óskars Magnússonar sem hefur verið forstjóri síðan 2005. Tilboðsgjafi mun ekki greiða stjórn eða framkvæmdastjórn TM sérstaka þóknun í tengslum við tilboð þetta. Tilboðsgjafi hefur ekki gert samninga við aðra um að nýta atkvæðisrétt í félaginu, eða er kunnugt um slíka samninga.Tilboð þetta mun ekki hafa í för með sér áhrif á rekstur eða skipulag tilboðsgjafa, t.d. starfsmenn eða starfsstöð tilboðsgjafa.”
Stjórn Tryggingamiðstöðvarinnar hf. telur ekki tilefni til þess að ætla að yfirtökutilboð FL Group hf. hafi neikvæð áhrif á hagsmuni félagsins eða störf stjórnenda og starfsmanna þess. Stjórnin telur jafnframt að samkvæmt þessu séu ekki efni til þess að ætla að breytingar verði á staðsetningu starfsstöðva félagsins. 

Stjórn Tryggingamiðstöðvarinnar hf. og tengsl við tilboðsgjafa

Á hluthafafundi Tryggingamiðstöðvarinnar hf. sem var haldinn 8. október 2007 var kjörin ný stjórn fyrirtækisins. Í stjórn voru kjörnir Gunnar Karl Guðmundsson, Jón Sigurðsson og Þorsteinn Már Baldvinsson. Í kjölfar hluthafafundarins kom stjórn saman til að skipta með sér verkum og er Gunnar formaður, Jón varaformaður og Þorsteinn Már meðstjórnandi.
Jón Sigurðsson er aðstoðarforstjóri FL Group hf. og tók því ekki þátt í að semja greinargerð þessa.

